
ઘોડાંની પરીક્ષા 




ઘણું કરીને તો એંસી વરસ પહેલાંની આ
વાત છે. જસદણ તાલુકામાં લાખાવડ નામે ગામ છે.
તેમાં એક જગ્યાધારી બાવો રહેતો હતો. માણસો આવીને
રોજરોજ એની પાસે વાત ઉચ્ચારે : “બાવાજી, આપા
લૂણાની લખીની તો શી વાત કરવી ! લખીને બનાવીને
ભગવાને હાથ જ ધોઈ નાખ્યા છે. હવે તો લખી આખા
કાઠિયાવાડનાં ઘોડાંને લજવે છે.”

ચાડીલો બાવો કોઠી ગામના લૂણા ખાચરની લખી
નામની ઘોડીનાં આવાં વખાણ હવે તો સાંખી શકતો
નહોતો. એણે એક જાતવંત વછેરી લીધી; મંડ્યો એની
ચાકરી કરવા : દૂધભર રાખી; પછી કૌવત આપનારા
ભાતભાતના ખોરાક ખવરાવ્યા. બે વરસે ચડાઉ કરી, બીજાં
ચાર વરસ સુધી કસી. છ વરસની થઈ એટલે એને માથે
હેમના મોવડ અને કિનખાબના ચારજામા સજીને બાવોજી
કોઠી ગામે ગયા; જઈને કહ્યું : “આપા લૂણા ! આજ
આપણી બેય ઘોડિયું ભેડવવી છે.”

આપો લૂણો હસીને બોલ્યા : “અરે બાવાજી, માળા
બાપ ! ભણેં તાળી પંખણીને માળી ગલઢી લખી કીં
પોગે ! હું તો ગરીબ કાઠી કે'વાઉ ! માળી ઠેકડી રે'વા દે,
બાવા !"

“ના આપા ! નહિ ચાલે. રોજરોજ બધા આવીને


મારું માથું પકવે છે કે આપા લૂણાની લખી ! આપાની
 ૫૯

